
საქართველოს მთავრობის
დადგენილება N

2020  წლის                                                                                  ქ. თბილისი


„ახალი კორონავირუსით (SARS-COV-2) გამოწვეული ინფექციის (COVID-19) შედეგად მიყენებული ზიანის შემსუბუქების მიზნობრივი სახელმწიფო პროგრამის დამტკიცების შესახებ“ საქართველოს მთავრობის 2020 წლის 4 მაისის N286 დადგენილებაში ცვლილების შეტანის თაობაზე


მუხლი 1. „ნორმატიული აქტების შესახებ“ საქართველოს ორგანული კანონის მე-20 მუხლის მე-4 პუნქტის შესაბამისად, „ახალი კორონავირუსით (SARS-COV-2) გამოწვეული ინფექციის (COVID-19) შედეგად მიყენებული ზიანის შემსუბუქების მიზნობრივი სახელმწიფო პროგრამის დამტკიცების შესახებ“ საქართველოს მთავრობის 2020 წლის 4 მაისის №286 დადგენილებაში (www.matsne.gov.ge; 04/05/2020, 280120000.10.003.021998) შეტანილ იქნეს ცვლილება და დადგენილებით დამტკიცებული №1 დანართის („ახალი კორონავირუსით  (SARS-COV-2) გამოწვეული ინფექციის (COVID-19) შედეგად მიყენებული ზიანის შემსუბუქების მიზნობრივი სახელმწიფო პროგრამა“):

1. პირველ მუხლს მე-4 პუნქტის შემდეგ დაემატოს შემდეგი შინაარსის 41 პუნქტი: 
 „41. ამ პროგრამის მიზნებისთვის, ამ მუხლის მე-3 პუნქტის „ბ“ ქვეპუნქტით გათვალისწინებულ დაქირავებულად არ მიიჩნევა და ამ პროგრამის მე-2 მუხლის პირველი პუნქტის „ა1“ ქვეპუნქტით განსაზღვრული საფუძვლით კომპენსაციის მიღების უფლებამოსილება არ აქვს პირს, რომელზეც 2020 წლის 5 დეკემბრამდე ბოლო ხელფასის გაცემა ფიქსირდება ამ მუხლის მე-4 პუნქტის „ა“-„ე“ ქვეპუნქტებით განსაზღვრული რომელიმე პირისგან.“. 

2. მე-2 მუხლის პირველი პუნქტის „ა1“ ქვეპუნქტი ჩამოყალიბდეს შემდეგი რედაქციით:
‘ა​1) დაქირავებულს, თუ ის 2020 წლის 27 ნოემბრის მდგომარეობით დაქირავებით საქმიანობას ეწეოდა იმ დამქირავებლის სასარგებლოდ, რომელსაც „იზოლაციისა და კარანტინის წესების დამტკიცების შესახებ“ საქართველოს მთავრობის 2020 წლის 23 მაისის №322 დადგენილებაში ცვლილების შეტანის თაობაზე“ საქართველოს მთავრობის 2020 წლის 26 ნოემბრის №699 დადგენილებით 2020 წლის 28 ნოემბრიდან დაწესებული შეზღუდვების გამო შეჩერებული აქვს საქმიანობის განხორციელების/ობიექტზე მომხმარებელთა სარეალიზაციო სივრცეში დაშვების/წვდომის უფლება და 2020 წლის 5 დეკემბრიდან 2020 წლის 24 დეკემბრამდე პერიოდში ამავე  დამქირავებლისაგან არ იღებს ხელფასს (მათ შორის, შრომითი ურთიერთობის შეწყვეტის/შეჩერების გამო);


3. მე-3 მუხლის „11“ პუნქტის „ზ“ ქვეპუნქტი ამოღებულ იქნეს.


მუხლი 2. 
1. ეს დადგენილება ამოქმედდეს გამოქვეყნებისთანავე.
2.  ამ დადგენილების პირველი მუხლის პირველი პუნქტის მოქმედება გავრცელდეს 2020 წლის 3 დეკემბრიდან წარმოშობილ სამართლებრივ ურთიერთობებზე.



პრემიერ-მინისტრის 
მოვალეობის შემსრულებელი                                                                                                  გიორგი გახარია





































განმარტებითი ბარათი
„ახალი კორონავირუსით (SARS-COV-2) გამოწვეული ინფექციის (COVID-19) შედეგად მიყენებული ზიანის შემსუბუქების მიზნობრივი სახელმწიფო პროგრამის დამტკიცების შესახებ“ საქართველოს მთავრობის 2020 წლის 4 მაისის N286 დადგენილებაში ცვლილების შეტანის თაობაზე“
საქართველოს მთავრობის დადგენილების  პროექტზე
ინფორმაცია სამართლებრივი აქტის პროექტის შესახებ
დადგენილების პროექტის მომზადება განპირობებულია „ახალი კორონავირუსით (SARS-COV-2) გამოწვეული ინფექციის (COVID-19) შედეგად მიყენებული ზიანის შემსუბუქების მიზნობრივი სახელმწიფო პროგრამის დამტკიცების შესახებ“ საქართველოს მთავრობის 2020 წლის 4 მაისის N286 დადგენილებით დამტკიცებული „ახალი კორონავირუსით (SARS-COV-2) გამოწვეული ინფექციის (COVID-19) შედეგად მიყენებული ზიანის შემსუბუქების მიზნობრივი სახელმწიფო პროგრამის“ (შემდგომში - სახელმწიფო პროგრამა) გარკვეული დებულებების დაზუსტების აუცილებლობით.
საქართველოს მთავრობის 2020 წლის 2 დეკემბრის N720 დადგენილებით სახელმწიფო პროგრამაში განხორციელდა ცვლილებები და „იზოლაციისა და კარანტინის წესების დამტკიცების შესახებ“ საქართველოს მთავრობის 2020 წლის 23 მაისის N322 დადგენილებაში საქართველოს მთავრობის 2020 წლის 26 ნოემბრის N699 დადგენილებით განხორციელებული ცვლილებების შედეგად დაწესებული დამატებითი შეზღუდვების შედეგად მოსახლეობის შემოსავლების დანაკარგის შემსუბუქების მიზნით, შემოღებულ იქნა ერთჯერადი 300 (სამასი) ლარიანი კომპენსაცია/მიზნობრივი დახმარება. აღნიშნული კომპენსაციის მიღებაზე უფლებამოსილ პირთა ერთ-ერთ კატეგორიად განისაზღვრა შემდეგი:  დაქირავებულები, რომლებიც 2020 წლის 27 ნოემბრის (ახალი შეზღუდვების ამოქმედების წინა დღის) მდგომარეობით დაქირავებით საქმიანობას ეწეოდნენ იმ დამქირავებლის სასარგებლოდ, რომელსაც, „იზოლაციისა და კარანტინის წესების დამტკიცების შესახებ“ საქართველოს მთავრობის 2020 წლის 23 მაისის N322 დადგენილებაში ცვლილების შეტანის თაობაზე“ საქართველოს მთავრობის 2020 წლის 26 ნოემბრის N699 დადგენილებით 2020 წლის 28 ნოემბრიდან დაწესებული შეზღუდვების გამო შეუჩერდათ საქმიანობის განხორციელების/ობიექტზე მომხმარებელთა სარეალიზაციო სივრცეში დაშვების/წვდომის უფლება და ამ პერიოდიდან, აღნიშნული დაქირავებულები, ამავე  დამქირავებლისაგან არ იღებენ ხელფასს (მათ შორის, შრომითი ურთიერთობის შეწყვეტის/შეჩერების გამო).

პრაქტიკაში გამოიკვეთა შემთხვევები, როდესაც დაქირავებულები დაქირავებით საქმიანობას ეწეოდნენ 28 ნოემბრამდე პერიოდში და ამ პერიოდის ხელფასი დამქირავებლების მიერ ერიცხებათ ნოემბრის ბოლოს, ან დეკემბრის პირველ დღეებში, რის გამოც ეზღუდებათ ერთჯერადი კომპენსაციის მიღების შესაძლებლობა, ვინაიდან მოქმედი რედაქციით, მათზე ხელფასის გაცემა არ უნდა ფიქსირდებოდეს 28 ნოემბრიდან პერიოდში. მსგავსი შემთხვევების დარეგულირების მიზნით, წარმოდგენილი პროექტით, ცვლილება შედის სახელმწიფო პროგრამის მე-2 მუხლის პირველი პუნქტის „ა1“ ქვეპუნქტში და ზუსტდება, რომ დაქირავებულებზე ხელფასის გაცემა არ უნდა ფიქსირდებოდეს 2020 წლის 5 დეკემბრიდან 2020 წლის 24 დეკემბრამდე პერიოდში. 
გარდა ზემოხსენებულისა, აღსანიშნავია, რომ სახელმწიფო პროგრამის პირველი მუხლის მე-4 პუნქტით განსაზღვრულია იმ პირთა კატეგორია, რომლებიც სახელმწიფო პროგრამის მიზნებისთვის არ მიიჩნევიან დაქირავებულად და არ აქვთ სახელმწიფო პროგრამის საფუძველზე შესაბამისი (სახელმწიფო პროგრამის პირველი მუხლის მე-4 პუნქტში მითითებული ქვეპუნქტებით (მე-2 მუხლის „ა“, „ე“ და „ვ“ ქვეპუნქტებით) გათვალისწინებული) კომპენსაციის/მიზნობრივი სახელმწიფო დახმარების მიღების უფლება.  აღნიშნულ პირთა კატეგორიას განეკუთვნებიან პირები, რომლებზეც 2019 წლის ივლის-დეკემბრის თვეებიდან ნებისმიერ თვეს ან/და 2020 წლის პირველ კვარტალში ფიქსირდება სახელფასო განაცემი:
ა) საბიუჯეტო ორგანიზაციიდან;
ბ) საქართველოს ეროვნული ბანკიდან;
გ) ეროვნული მარეგულირებელი ორგანოდან;
დ) საწარმოდან, რომლის აქციების/წილის 50%-ზე მეტს ფლობს სახელმწიფო, ავტონომიური რესპუბლიკა ან მუნიციპალიტეტი;
ე) „დ“ ქვეპუნქტით გათვალისწინებული საწარმოს დაფუძნებული/შვილობილი საწარმოდან, რომლის 50%-ზე მეტ წილს ფლობს ამ პუნქტის „დ“ ქვეპუნქტით გათვალისწინებული საწარმო.
	ვინაიდან სახელმწიფო პროგრამის პირველი მუხლის მე-4 პუნქტი ერთი მხრივ ადგენს, რომ ზემოხსენებული პირები „ამ პროგრამის მიზნებისთვის დაქირავებულად არ მიიჩნევა“, ხოლო მეორე მხრივ ჩამონათვალს აკეთებს კონკრეტული ქვეპუნქტების მიხედვით, თუ რომელი ქვეპუნქტებით გათვალისწინებული კომპენსაციის მიღების უფლება არ აქვთ ზემოხსენებულ პირებს (და ამ ჩამონათვალში არ არის სახელმწიფო პროგრამის მე-2 მუხლის პირველი პუნქტის „ა1“ ქვეპუნქტი), ბუნდოვანების თავიდან არიდებისა და არსებული ხარვეზის გასწორების მიზნით, მიზანშეწონილია პირველი მუხლს დაემატოს 41 პუნქტი და მსგავსი შეზღუდვა გავრცელდეს მე-2 მუხლის პირველი პუნქტის „ა1“ ქვეპუნქტის საფუძველზე კომპენსაციის მიღებასთან მიმართებით. ამასთან, ვინაიდან აღნიშნული საფუძვლით განსაზღვრული კომპენსაცია ემსახურება  იმ პირთა ეკონომიკური დანაკარგების შემცირებას და დახმარებას, რომლებმაც 2020 წლის 28 ნოემბრიდან დაწესებული დაწესებული დამატებითი შეზღუდვების გამო დაკარგეს სამუშაო და არ უფიქსირდებათ ხელფასის აღება 2020 წლის 5 დეკემბრიდან 24 დეკემბრამდე პერიოდში, განისაზღვრება, რომ პირებს კომპენსაციის მიღების უფლებამოსილება არ აქვთ იმ შემთხვევაში, თუ 2020 წლის 5 დეკემბრამდე პერიოდში მათზე ბოლო ხელფასის გაცემა ფიქსირდება სახელმწიფო პროგრამის პირველი მუხლის მე-4 პუნქტის „ა“-„ე“ ქვეპუნქტებით განსაზღვრული რომელიმე პირისგან.
პროექტი ითვალისწინებს აგრეთვე სახელმწიფო პროგრამის მე-3 მუხლის „11“ პუნქტის „ზ“ ქვეპუნქტის ამოღებას, რომელიც არეგულირებს შემოსავლების სამსახურის მიერ დამქირავებელთა მხრიდან დაზუსტებული ინფორმაციის დასაქმების სააგენტოსთვის წარდგენის ვადას (2 სამუშაო დღე). დამქირავებლების მიერ შემოსავლების სამსახურში პირველადად (არადაზუსტებული) წარდგენილი ინფორმაციის შემოსავლების სამსახურის მიერ დასაქმების სააგენტოსთვის გადაგზავნის ვადა განსაზღვრულია 3 სამუშაო დღის ოდენობით, შესაბამისად დაზუსტებული ინფორმაციაც საერთო წესით 3 დღის ვადაში გადაეგზავნება დასაქმების სააგენტოს და მიზანშეწონილია აღნიშნულისთვის განსხვავებული ვადა არ იყოს დადგენილი.
						
ინფორმაცია ევროკავშირის სამართლებრივი აქტის შესახებ
პროექტი არ გამომდინარეობს ,,ერთის მხრივ, საქართველოსა და, მეორეს მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან.

დადგენილების პროექტის ზეგავლენის შეფასება ბავშვის უფლებრივ მდგომარეობაზე

წარმოდგენილი დადგენილების პროექტის მიღება არ იქონიებს ზეგავლენას ბავშვის უფლებრივ მდგომარეობაზე.

პროექტის მიღებით გამოწვეული საფინანსო-ეკონომიკური შედეგების გაანგარიშება
დადგენილების პროექტის მიღება არ უკავშირდება სახელმწიფო ბიუჯეტის ხარჯვეთი ან საშემოსავლო ნაწილის ცვლილებას.
პროექტის მოსალოდნელი შედეგები
პროექტის მიღების შედეგად, დაზუსტდება „ახალი კორონავირუსით (SARS-COV-2) გამოწვეული ინფექციის (COVID-19) შედეგად მიყენებული ზიანის შემსუბუქების მიზნობრივი სახელმწიფო პროგრამის“ გარკვეული დებულებები.
პროექტის განხორციელების ვადები
          დადგენილების პროექტი ამოქმედდება გამოქვეყნებისთანავე. ამასთან, დადგენილების პირველი მუხლის პირველი პუნქტის მოქმედება გავრცელდება 2020 წლის 3 დეკემბრიდან წარმოშობილ სამართლებრივ ურთიერთობებზე
პროექტის ავტორი და წარმდგენი
         დადგენილების პროექტის ავტორი და წარმდგენია საქართველოს ფინანსთა სამინისტრო.

